TATA PANGIBADAH GKJ KOTAGEDE
====| Minggu, 20 September 2026 - Jam 06.30 (Minggu Biasa) | ====

Pamaosing pawartos pasamuwan

TIMBALAN PANGIBADAH

Prdt.: Pasamuwan ingkang kinasih, kanthi nyawiji ing manah sumangga kita lumebet ing
pangibadah menika kanthi ngrepekaken KPJ 2: 1,2 “Allah Mahasuci”, kita
repekaken kanthi jumeneng.

1) Allah Maha suci, kula asung puiji ing pangibadah puniki
agung kamulyanta, ageng sih Paduka kang nitahken jagad raya.
Pinuji Hyang Widi, kang siyang lan ratri ngreksa lan ngrimati.

2) Dhuh Allah Makwasa, kanthi trusing driya kawula nlangsani dosa.
Mugi angapunten sarta nucékaken, temah gesang kula ayem.
Pinuja Sang Rama kang ngutus Sang Putra, jumeneng Pamarta.

VOTUM lan SALAM (jumeneng)

Pdt:  Sumangga pangibadah punika sami kita sengker kanthi pengaken, Sang Yehuwah
ingkang nitahaken langit kaliyan bumi, punika tuking pitulungan kita.
Sih rahmat lan tentrem rahayu saking Allah Rama kita lan Gusti Yesus Kristus
wonten ing para sedherek sedaya. Amin.

KIDUNG PAMUJI (lenggah)
Imam: Pasamuwan ingkang kinasih, sumangga kita puji Asmanipun Gusti kanthi
nngrepekaken KPJ 21: 1,2,3 “Para Titah Sadaya”

1) Para titah sadaya samya ngrepekna kidung, konjuk Hyang Makwasa
kang gung ing sih susetya. Haleluya! Haleluyal!

2) Pujinen Hyang Murbéngrat, Gusti kang gung sih-rahmat,
ngreksa lan ngayomi, ngrumati mrih lestari. Haléluya! Haléluya!

3) Allah Kang Mawilasa wus nylametken manungsa, slaminya pinuja,
wah tansah pinundhia. Haléluya! Haléluya!

PANGAKENING DOSA
Pdt : Sumangga kita tampi angger-angger katresnan saking Gusti kados ingkang
sinerat ing Mateus 22: 37-40, ingkang makaten:

Paring wangsulane Gusti Yesus: “Sira tresnaa marang Pangeran Allahira
kalawan gumolonging atinira, lan gumolonging nyawanira, sarta gumolonging
budinira. Yaiku angger-angger kang gedhe lan luhur dhewe. Dene angger-



angger kang kapindho kang padha karo iku, yaiku: Sira tresnaa ing
sapepadhanira dikaya marang awakira dhewe. Kabeh isining Toret lan kitabe
para nabi iku gumantung karo angger-angger loro mau.”

Pasamuwan ingkang kinasih, mboten wonten setunggal kémawon ing antawis kita
ingkang saged netepi dhawuh punika kanthi sampurna. Kita langkung asring
ngasihi dhiri kita piyambak katimbang ngasihi Gusti lan sesami, pramila mangga
kita nélakaken keduwung lan pamratobat kita, kanthi pandonga sacara pribadi.

[Ening sawetawis / pandonga pribadi]

Pdt: Dhuh Gusti, makaten sadaya pangakening dosa-dosa kawula ingkang kawula
unjukaken kanthi tulusing manah dhumateng Paduka. Kawula nyadhong sih-
kawelasan Paduka. Mugi paring pangaksama. Amin.

KIDUNG PANELANGSA

Imam: Pasamuwan ingkang kinasih, sumangga kita nelangsani dosa-dosa kita, kanthi

ngrepekaken kidung panelangsa saking KPJ 133: 1,2 “Pracayaa lan Pasrah”.

1) Pracayaa lan pasrah mring Allah Makwasa, salir prihatinira
tamtu enggal sirna. Ngambah margining Gusti sira den berkahi,
tansah antuk kabegjan, datan kawirangan.

2) Lamun sira nggresula, iku tanpa guna; tuwas muwuhi susah,
angedohken bungah. Becik niteni berkah peparingé Allah,
mrih salir sedyanira tinuntun sembada.

PAWARTOS SIH-RAHMAT lan PITEDAH GESANG ENGGAL
= Pawartos Sih Rahmat -> Pangentasan 15: 13
Pdt : Kalayan sihsusetya Paduka, anggen Paduka ngirid umat tetebusan Paduka;

Saha Paduka tuntun lampahipun sarana kasekten Paduka dhateng ing
padaleman Paduka ingkang suci.

= Pitedah Gesang Enggal > Matius 5:43-48
Pdt : “Kowe iya wus padha krungu pangandika: Sira tresnaa marang sapepadhanira

lan sengita marang mungsuhira! Nanging aku malah pitutur marang kowe: Padha
tresnaa marang mungsuhmu; wong kang nganiaya kowe padha dongakna
Slamet, supaya kowe padha Katitika, yen dadi putrane Ramamu kang ana ing
swarga, kang mlethekake srengenge marang wong ala lan wong becik, sarta
nurunake udan marang wong kang ambek adil lan kang ora. Dene manawa kowe
tresna marang wong kang nresnani kowe, iku kowe oleh pituwas apa? Para juru-



mupu-beya rak ya tumindak mangkono, ta? Lan manawa kowe aweh salam
mung marang sadulur-sadulurmu bare, kaluwihanmu apa? Wong kapir rak ya
tumindak mangkono, ta? Mulane kowe padha sampurnaa, kaya Ramamu ing
Swarga iya sampurna.”

KIDUNG KASANGGEMAN (jumeneng)

Imam: Kita tanggapi pawartos sih rahmad saha pitedah gesang enggal saking Gusti
punika kanthi ngrepekaken Kidung Kasanggeman saking KPJ 71: 1,4 “Duk
Nyipati Gung Pakaryaning Gusti”, kita repekaken kanthi jumeneng.

1) Duk nyipati gung pakaryaning Gusti lintang abyor ing dalu kang sepi,
wah gumlegering gludhug ing akasa, kula ngungun gunging kamulyanta.
Refr. Nyawa kula gya sumyak sung puja, yekti Allah mahakwasa.

Nyawa kula gya sumyak sung puja, yekti Allah mahakwasa.

4) Klangkung ageng sih-katresnan Paduka, ingurbanken Sang Kristus, Kang
Putra. sinangsara, séda tedhak naraka. mrih manungsa basuki slaminya. Refr

PALADOSAN PANGANDIKA (lenggah)
= Pandonga Epiklese (nyuwun panuntuning Sang Roh Suci)
= Pamaosing Kitab Suci
Pdt : Waosan Kitab Suci kapethik saking .................... Rahayu ingkang sami
mirengaken pangandikanipun Gusti saha sami dipun estokaken. Haleluya!
J 1 (ngrepekaken) Haleluya! Amin!
= Khotbah
= Wekdal Ening

PANDONGA SAFAAT kapungkasan DONGA RAMA KAWULA (kakidungaken)

5 Rama Kawula ing swarga, asma Tuwan kasucekaken, kraton Tuwan mugi rawuha,
karsa Tuwan k’lampahan ing bumi kadosa ing swarga, paringana dinten niki, rejeki
sacekapipun, apuntena lepat kula kados kula ngapunten ing tyang kang k'lepatan
dhateng kula, sampun ngantos kawula kabekta ing panggodha, nanging mugi
kauwalaken saking piawon, awit Tuwan kagungan kraton, saha wisesa, tuwin
kamulyan, s’laminya, Amin.

PISUNGSUNG SOKUR ~dening pradata~

= Dhasar Pisungsung -> | Tesalonika 5:18

Padha ngunjukna panuwun ing sabarang kang tinemu, awit iku kang dikarsakake
dening Gusti Allah ana ing Sang Kristus Yesus tumrap kowe.



= Kidung Pisungsung = KPJ 184 “Sokur Akanthi Tulus”

1) Sokur akanthi tulus. Sokur Kang Mahasuci.
Sokur rahmat kang agung, Panebus kita.
Sokur akanthi tulus. Sokur Kang Mahasuci.
Sokur rahmat kang agung, Panebus kita.
Mangkya kang ringkih dadya rosa; kang miskin dadya sugih.
Sihé Gusti dadya nyata, yeki.
Mangkya kang ringkih dadya rosa; kang miskin dadya sugih.
Sihé Gusti dadya nyata yekti. Sokur!

Kantong pisungsung kaedaraken, kairing instrumen.
Sasampunipun kantong kaedaraken, Pasamuwan Tetep Lenggah /an ngidungaken malih KPJ 184

= Pandonga Pisungsung

PANGAKEN PITADOS RASULI (jumeneng)

Imam: Pasamuwan kasuwun jumeneng.
Sesarengan kaliyan umatipun Gusti ing sadhéngah wekdal lan papan, sumangga
kita ngénggalaken kapitadosan kita kanthi ngucapaken Pangaken Pitados Rasuli,
ingkang makaten: Kawula pitados......

PANGUTUSAN lan BERKAH

Pdt:  Enerna manah panjenengan dhumateng Gusti, dadosa seksinipun Gusti wonten
ing pundi papan, lan panjenengan tampi berkahipun Gusti:

“‘Pangéran Yéhuwah mberkahi panjenengan lan ngayomi panjenengan. Pangéran
Yéhuwah nyunaraken cahyaning wedananipun dhateng panjenengan lan maringi
sih-rahmat. Pangéran Yéhuwah nungkulaken wedananipun dhateng panjenengan
lan maringi tentrem rahayu.” Amin.

KIDUNG PANUTUP
KPJ 452: 1,2 "Tekading Manah Kawula"

1) Tékading manah kawula tansah ndhérék mring Gusti,
yéku Panutan sanyata, nggih Panebus sejati.
Refr. Margining salib ingambah, mbangun turut mring Allah.
Mbabarken tresna sejati, mrih jagad tentrem basuki.

2) Kula séstu ndherek Gusti ngantos slami-laminya,
martosaken Injil Suci, dimén samya waluya....Refr...



